
Аннотация: Ушбу мақолада механизациялаштирилган дала ишларини 

бажариш жараёнида хавфсизлик техникаси талаблари бўйича тавсиялар 

келтирилган. Мақолада кўрсатилган тадбирларни бажариш билан 

ишловчиларни хавфсизлиги таъминланади. 

Ҳозирги кунда пахта етиштириш ва йиғиб териб олишда янги юқори 

унумли машина-трактор агрегатлари, ўсимликларни касаллик ва 

зараркунандалардан муҳофаза қилишнинг кимёвий воситалари жорий 

қилинмоқда. Бундай шароитда хавфсизлик техникасининг қисман бузилиши 

ҳам хавфли вазият пайдо қилиб, бахтсиз ходисаларга олиб келиши мумкин. 

Меҳнат муҳофазасининг энг муҳим вазифаларидан бири ишловчи кишиларнинг 

хавфсизлигини таъминлашдан иборат. 

Сеялкалар билан ишлашга экин экиш агрегатларини тайёрлаш учун 

сеялкаларнинг тузилишини биладиган ва хавфсизлик техникасидан йўл – йўриқ 

олган кишиларгина рухсат этилади. 

Сеялкаларнинг барча тузатиш механизмлари ғилофлар билан беркитилган 

бўлиши лозим. Машинанинг ишчи органлари ёпиб турадиган тишлари ҳаракат 

вақтида махсус тозалагичлар билан тозалаб турилади. Агрегат 

ҳаракатланаётган вақтда сеялкачилар тахта таглик устида туришлари, осма 

сеялкаларда ишлашда сеялкачи ўриндиқда тасмаларни тақиб ўтириши зарур. 

Сеялкада тутқич ва панжаралар бўлиши лозим. Уруғ сепиш яшигидаги 

уруғларни фақат тахта куракча билан текислаш керак. 

Ғўза қатор ораларига ишлов бериш ишлари махсус тайёргарликка эга, иш 

стажи камида уч йил бўлган  ва хавфсизлик техникасидан ўтган  

механизаторларга топширилади. 

Машинада носозликлар борлиги аниқланганда агрегатни тўхтатиш ва 

созлаш лозим. Носозликларни бартараф этишда насос юритмасини ўчириб 

қўйиш зарур. Иш тугагандан кейин овқатланишдан олдин юз – қўлларни иссиқ 

сувда совун билан ювиш керак. Иш жойи яқинида озиқ – овқатлар сақлаш ва 

овқатланиш тақиқланади. Барча машина ва механизмларга хавфсизлик 

техникаси ва ишлаб чиқариш санитарияси бўйича ягона талаблар қўйилади. Ана 

шу талабларга мувофиқ машина ва механизмларни бошқаришнинг асосий 

ричаглари ўнг қўл остига жойлаштирилган бўлиши, ҳар қайси машинада товуш 

сигнали, орқани кўриш ойнаси, бурилиш ва тўхташ сигналлари бўлиши керак. 

Иш жараёнида машина ва механизмлардаги маҳкамланган жойлар 

бўшашади, тирқишлар катталашади, мой, сув ёки ёнилғи сиза бошлайди ва 

хоказо. Шу боисдан сифатсиз кўрсатилган техник хизмат авария ва бахтсиз 

ҳодисаларга сабаб бўлиши мумкин. Масалан, трактор юриш қисмининг 

маҳкамланган жойларини ўз вақтида текшириб ва таранглаб турилмаса, у 

ағдарилиб кетиши мумкин. Агар машина ишлаётган вақтда инсон ҳаёти ёки 

саломатлигига хавф соладиган нуқсон пайқалса, ишни дарҳол тўхтатиш зарур. 

Ҳар бир тракторчи, комбайнчи, ҳайдовчи машинани ишлатишдан олдин унинг 

техник ҳолатини текшириб кўриши керак. 

Машинадаги ҳар бир ҳаракатланувчи детал хавфлидир. Айланаётган вал, 

юлдузча, тишли ғилдираклар  қўлни, турмакланмаган сочни ёки кийимни 

ичкарига тортиб кетиши мумкин. Шу боисдан машина ва механизмларнинг 

ҳаракатланувчи қисмлари қалпоқ, ғилоф, кожух, тўсиқлар билан беркитилади. 

Аммо ҳаракатдаги барча қисмларни ҳам ҳимоя қурилмалари билан беркитиб 

бўлмайди. Шу сабабдан  хавфли зонада ҳам ишлашга тўғри келади. Хавфли 

доира ҳамма машина ва механизмларда мавжуд. Улар машиналарнинг ташқи      ( 

комбайннинг парраги, қирқувчи аппарати ва ҳ.к. ) ва ички қисмида ( янчиш 

барабани, тозалаш вентилятори, конвейерлар ) бўлиши мумкин. 

Қишлоқ ҳўжалиги машиналарида ва қуролларида унинг тузилиши, ишлаш 

принциплари ва хавфсизлик техникаси қоидаларини яхши билган шахсларгина 

ишлаши керак. Трактор ва бошқа ўзиюрар ҳамда мураккаб қишлоқ ҳўжалиги 

машиналарида ишлашга бу машиналарни ҳайдашга гувоҳномаси бўлган 

шахсларга руҳсат этилади. 

Тракторчи машинист иш бошлашдан олдин кундалик техник хизматини 

кўрсатади, бундан ташқари, агрегатга кирадиган машиналарнинг ҳолатини 

текширади. Барча айланадиган механизмларда, карданларда, тишли ва бошқа 

узатмалар созланган ва ишончли қилиб мустаҳкамланнган ҳимоя тўсиқлари 

бўлиши керак. Агар қишлоқ ҳўжалиги машиналарининг ишчи органлари 

тракторнинг  қувват  олиш  вали  орқали  ҳаракатга   келтириладиган 

бўлса, у ҳолда механизмлар юритмасининг техник ҳолатига ва ҳимоясига 

эьтибор берилади. Аввал юритмалар механизми двигатель ўчирилган ҳолатда 

қўл билан айлантирилади, сўнгра двигитель тирсакли валининг кичик 

айланишларида ишлатиб кўрилади. Машина - трактор агрегатида болтли 

бирикмаларни мойлаш, қотириш ва ростлаш ишлари двигитель ўчирилган 

пайтдагина бажарилади. 

Оёқ остига қўйиладиган тахталарнинг эни камида 300 мм, тиргак 

бортларга эга бўлиши керак. Машиналарнинг иш майдончаларида ва 

зинапояларида ортиқча предметлар бўлишига йўл қўйилмайди. 

Механизациятлаштирилган қишлоқ қишлоқ хўжалиги машиналари ва 

қуролларида ишловчи барча кишилар хавфсиз хизмат кўрсатиш учун 

инструктаж олишлари лозим. 

Трактор агрегатига хизмат кўрсатадиган механизатор дориланган 

уруғликни экишдан, экинларга заҳарли моддаларни пуркаш ва сепишдан олдин 

махсус жомакор ва ҳимоя воситалари билан таьминланган бўлиши шарт. 

Огоҳлантирувчи сигнал берилганидан ҳамда жавоб сигнали олинганидан сўнг 

агрегатни жойидан қўзғатиш мумкин. 

Агрегатни ишга тайёрлаш вақтида асбоб-ускуна ва мосламаларнинг 

созлиги ҳам текширилади. Тракторчи ёки комбайнчи далада ишни бошлашдан 

олдин хўжалик раҳбаридан ёки бригардирдан топшириқни олгандан сўнг, иш 

бошлашдан олдин агрегат ҳаракатининг йўналишини олиб, далани айланиб 

чиқади. Машина - трактор агрегати учун хавфли ҳисобланган табиий 

тўсиқларни аниқлайди, уларни нишон қозиқлари билан белгилайди, дала билан 

чегарадош бўлган жарликлар ва ўпирилган ерлар яқинида назорат жўяклари 

олинади, зарур бўлган ҳолларда дала таҳталарга бўлинади ва бурилиш жойлари 

белгилаб қўйилади. Тайёрланмаган далада ишлаш ман  этилади. 

Тиркама қишлоқ хўжалиги машиналарида тракторчи – машинист 

сигнализацияни текширади. Тракторнинг тиркама қурилмаларида тиркаш 

илмоғи уланганлиги текширалади: унинг мустаҳкамлиги трактор илгагидаги 

тортиш кучидан катта  бўлиши лозим.Техник қаров ва ростлаш ишлари вақтида 

махсус мосламалар, тозалагичлар ва минерал ўғитларни текислаш учун 

ишлатиладиган белкураклардан фойдаланиш лозим. Экиш аппаратлари ва 

уруғни йўналтиргичлар махсус илгаклар билан тозаланади. 

Агар сеялкаларда ерга минерал ўғитлар – гербицидлар ёки заҳарли 

препаратларни аралаштириш учун мосламалар ўрнатилган бўлса, у ҳолда 

сеялкачилар хавфсизлик техникаси ва шахсий гигиена бўйича қўшимча йўл – 

йўриқ олишлари ҳамда индивидуал ҳимоя воситалари билан таъминланишлари 

зарур. 

Бир ишчи фақат бир сеялкага хизмат кўрсатади. Агрегатни бир жойдан 

иккинчи жойга кўчириш учун маркерлар юқорига кўтарилган холатда 

махкамлаб қўйилади. Йиғиб – терадиган тиркама агрегатларда қирқиш 

аппарати ва паррак энг хавфли ҳисобланади. Қирқиш аппаратининг 

пичоқларини ҳимоя кўзойнаги тақиб хамда қўлпоқлар кийиб чархлаш керак.    

Тракторнинг етакчи ғилдираги, гусеницаси тиркамага ёки машинага тегиб 

кетмаслиги ва уни ағдариб юбормаслиги учун уларни кескин буриш мумкин 

эмас. Агар агрегат иишлаётганда бирон – бир ростлаш ёки мустаҳкамлаш 

ишларни бажариш керак бўлса, уни тўхтатиш ва двигателни ўчириш лозим. 

Осма, ярим осма машиналар ва қуроллар билан ишлайдиган тракторларда 

иш бошлашдан олдин тақсимловчи ричагларнинг ишлаши, гидротизм 

эгилувчан шлангларининг ҳолати, мой қувурларининг бирлаштирувчи 

штутцерларининг таранг тортилганлиги, бакдаги мой миқдори ҳамда 

гидротизим насоси юритмалари ишлаётганлиги текширилади. 

Механизациялаштирилган дала ишларини бажаришда юқорида 

келтирилган хавфсизлик техникаси талаблари бажарилса, бахтсиз ҳодисалар 

келиб чиқиш эҳтимоли камаяди ва ишловчиларнинг хавфсизлиги 

таъминланади. 

